
Սույն թվականի մայիսի 18-ին, երեք­
շաբթի օրը, Ռումինիայի և Բոզղարիսւյի հա­
յոց միացյալ թեմերի առաշնորդ Տ . Տիրայր 
արքեպ. Մարտիկյանի նախաձեռնությամբ, 
Բուխարեստի առաջնորդարանի սրահում 
տեղի է ունենում ռումինահայ թեմի հոգևո- 
րականւսց հավաքույթ:

Առավոտյան ժամը 10-ին, եկեղեցական 
արարողությունից հետո, հավաքույթն սկսում 
է իր աշխատանքները: Տ . Տիրայր արքեպ.
Մարտիկյանի նախագահությամբ ատենա- 
պետ է ընտրվում Տ . Զսւրեհ ծ. վրդ. Պարոն- 
յանը, իսկ ատենադպիր' Տ . Ավետիս քհն. 
Մանդայյանը:

Հավաքույթին մասնակցում էին նաև Տ. 
Կոմիտաս աբղ. Հովնանյանը U Տ . Արամայիս 
աբղ. Շլուկյանը:

Հավաքույթի բացման խոսքով հանդես 
է գալիս առաջնորդ Տիրայր արքեպիսկո­
պոսը: Սրբազան հայրը նախ ողջունում է 
հավաքի մասնակիցներին և ապա հանգա­
մանորեն ներկայացնում, թե ինչպիսին պետք 
է լինի բարձր գիտակցության տեր հայ հո­
գևորականի առաքելության ճանապարհը 
սփյուռքահայ գաղթօջախներում:

Հավաքի ընթացքում հոգևորականնե­
րից յուրաքանչյուրը մանրամասնորեն զեկու­
ցում է մինչ այդ գաղութից ներս իր կատա­
րած հովվական աշխատանքների, ինչպես

նաև ապագա գործունեության ծրագրերի մա­
սին;

ժողովում որոշվում է նաև, որ հետայ­
սու, երկու ամիսը մեկ, նմանօրինակ հոգևո- ■ 
րականաց հավաքներ գումարվեն տարբեր 
քաղաքներում' նպատակ ունենալով մոտի­
կից ծանոթանալ յուրաքանչյուր հոգևորա­
կանի գործունեության հետ' հնարավոր եղ­
բայրական օգնություն ցուցաբերելու և թե­
րին ու պակասը լրացնելու ճանապարհներ 
որոնելու մտադրությամբ, .. որպեսզի առավել 
ծաղկի ռումինահայ ազգային-եկեղեցական 
ու մշակութային կյանքը:

ժողովում որոշվում է, որ հաջորդ հա­
վաքույթը գումարվի Կոնստանցա հայաշատ 
քաղաքում:

Հավաքույթից հետո տրվում է ճաշկե­
րույթ, որի ընթացքում առաջնորդ Տիրայր 
սրբազանը իր գնահատանքին է արժանաց­
նում ռումինահայ թեմում բոլոր հոգևորա­
կանների արդյունաշատ և ազգօգուտ գործու­
նեությունը:

Այնուհետև ներկաները սրբազան հոր 
առաջարկությամբ բաժակ են բարձրացնում 
Նորին Սրբություն Վազգեն Ա Վեհափառ 
Հայրապետի կենաց արևշատության, առող­
ջության և բոլոր բարի ծրագրերի իրակա­
նացման համար:

՛՜Հավաքույթն ավարտվում է սրբազան 
հոր բարի մաղթանքի խոսքով, «Պահպա-

Տ. Տիրայր արքեպ. Մւսրսփկւանը

նիչ»-ով ե (սսբովին արտասանած «Հա յր 
մեր»-ով:

Հոգևորականաց այս հավաքով մի նոր 
բովանդակալից էջ գրվեց ռումինահայ գա­
ղութի պատմամատյանում:

*
P» •

Առաջնորդ Տ. Տիրայր արքեպ. Մարսփկ- 
յանի հրավերով, սույն թվականի ապրիլի 
1-ին. Ս՛այր Աթոռ Ս. էջմիածնից Բուխարեսա

իր րեմի հոգևորականներով ’

է Ժամանում Տ . Կոմիտաս աբղ. Հովնւսնյա- 
նը՝ սաանձնելու համար Կոնստանցա քաղա­
քի և նրա շրջակայքի հայ համայնքի հոգևոր 
հովվությունը:

Հույսով ենք, որ Կոմիտաս հայր սուրբը 
իր ծառայությամբ կիրականացնի ինչպես 
Հայոց Հայրապետի, այնպես էլ առաջնորդ 
սրբազանի ու կոնստանցահայ համայնքի 
բարի ակնկալություններն ու հույսերը:

